Fundur stýrihóps Yndisgróðurs

Keldnaholti, 4. febrúar 2009.

Mætt eru:  Aðalsteinn Sigurgeirsson, Anna Sif Ingimarsdóttir, Áslaug Helgadóttir, Guðmundur Vernharðsson, Hjörtur Þorbjörnsson, Jón Kr. Arnarson, Ólafur Sturla Njálsson og Samson B. Harðarson.

Áslaug setur fundinn og býður fundarmenn velkomna.

Í upphafi fundar var ákveðið að starfsmenn Yndisgróðurs prenti út 2 varaeintök af þeim skjölum sem notuð verða á fundum og því reiknað með að fundarmenn komi sjálfir með útprentuð eintök, eins og raunin hefur verið. 
1. Reikningsyfirlit 2008 og kostnaðaráætlun 2009.

Áslaug gerði grein fyrir því að því að einungis fékkst um 800 þús. króna styrkur frá Framleiðnisjóði fyrir árið 2009.  Einnig greinir hún frá því að nákvæmlega skráð verkbókhald fyrir Yndisgróður er til frá janúar 2008, en þá var slíkt bókhaldskerfi fyrst tekið í notkun við LbhÍ.  Fyrir þann tíma eða fyrir árið 2007 er til yfirlit um kostnað Yndisgróðurs, sem mun aðallega hafa verið ferða – og uppihaldskostnaður vegna tveggja utanlandsferða Jóns Kr. Arnarsonar og Samsonar B. Harðarsonar, starfsmanna verkefnisins. 

Samson fór yfir kostnaðartölur Yndisgróðurs frá árinu 2008 lið fyrir lið sem sjá má í skjölum þess efnis.

Í kostnaðaráætlun 2009 breytist kostnaður ekki mikið á milli ára þó svo að klónasöfnum sé fjölgað, þar sem kostnaður við vinnu leggst mest á sveitarfélögin og plönturnar eru sem fyrr framlag garðplöntuframleiðenda.

Guðmundur óskaði eftir skiptingu í verkbókhaldi Yndisgróðurs: Annarsvegar það sem snýr beinlínis að vinnu við klónasöfn og að koma þeim upp og hinsvegar allt sem snýr að skráningu og heimasíðu.  
.
Endurskoða þarf kostnaðartölur vegna klónasafns 1, vegna ábendingar Guðmundar um að framlag garðplöntuframleiðenda væri einungis skráð sem tekjur. Samson og Jón Kr. skoða það mál.  

2. Verkáætlun Yndisgróðurs 2009.
Flokkun og skráning

Samson kynnti flokkun mikilvægra tegunda og að hluti af því er að  skilgreina flokka.  Skilgreiningarnar nýtast sem tékklisti á staðsetningu á lista og einnig til upplýsingar á heimasíðu. Allar helstu tegundir og yrki sem eru mikilvægar eru skráðar í gagnagrunn, yfirferð á þeim samkvæmt tékklista raðar þeim í flokka (B,C og D).  Til þess að plantan fá grænt ljós inn á lista Yndisgróðurs þarf hún að þjóna sínu hlutverki í ákveðnum skilgreindum notkunarflokki*(sjá plagg um skilgreiningu notkunarflokka), Sem töluverð vinna er eftir við að skilgreina betur. 
Guðmundur taldi að garðplöntuframleiðendum gæti þótt þessi vinna vera komin út fyrir ramma verkefnisins en Áslaug benti á að í upphafi verkefnisins var lagt upp með að notkunarflokka þyrfti að skilgreina.  Hjörtur benti á að slíkar skilgreiningar væru sjálfsagt til og þyrfti þá að finna.  Áslaug taldi að þessi vinna gæti verið hluti af framlagi LbhÍ til verkefnisins ef þetta leggst illa í menn. 
Ákveðið að vinna við skilgreiningar á notkunarflokkum skuli ekki  taka lungan úr verkefninu en þarf þó að fara í gegnum einhverskonar samþykktarferli þar sem frekar fleiri en færri koma að. 
Skráning á efnivið 
Samson sagði frá því að öflun og skráning upplýsinga í gagnagrunn Yndisgróðurs stendur yfir og hefur verið í gangi í vetur.  Einnig að stöðugt endurmat/símat þarf að vera á lista mikilvægra plantna, sú vinna er yfirvofandi nú með skilgreiningum á flokkum og notkunarflokkum. 

Öflun upplýsinga frá fagaðilum standa nú yfir og var t.d. tekið viðtal við Björn í Gróanda nú nýlega og stefnt er á að ná tali af fleirum eins og Óla Val.  Kanna þarf eldri skráningar og tilraunir um efnið.

Ætlunin er að gera formlegar tegundalýsingar á plöntum sem skipa flokk B (sjá plagg um viðurkenningaferli).  Til þess þarf að stofna YRKISNEFND um viðurkenningu á yrkjum.

Heimasíða og gagnagrunnur 
Anna Sif kynnti stöðu gagnagrunns og heimasíðu fyrir fundarmönnum, en nú þegar stendur yfir vinna við að lagfæra hvoru tveggja.  Í gagnagrunni verður hægt að varðveita með aðgengilegum hætti allar upplýsingar um hverja og eina plöntu, t.d. eiginleika, útlit, uppruna, stöðu plöntunnar á lista og staðsetningu í klónasafni.  Gerðar hafa verið ýmsar breytingar til þess að auðvelda skráningu.  Með lagfæringum á heimasíðu er markmiðið að hún verði gott verkfæri fyrir hinn almenna garðeiganda, skipuleggjendur skjólbelta og landslagsarkitekta til þess að leita upplýsinga um plöntur.
Fundarmenn voru sammála um það að stofna þyrfti til rýnihóps til þess að gagnrýna  heimasíðuna.  Ólafur kom með athugasemd varðandi kröfur vegna jarðvegs, en sýndir eru þrjár gerðir, þurr ófrjósamur, vel framræstur og svo blautur og kaldur.  Þótti þetta jafnvel geta verið ruglandi.  Nýr gluggi var settur inn í gagnagrunn þar sem hægt er að skrá blómliti eftir mjög afmörkuðum litaskala með það að markmiði að hægt sé að leita eftir blómlit á heimasíðu.  Þótti þessi litaskali heldur takmarkaður og að fleiri en starfsfólk Yndisgróðurs þyrfti að koma að ákvörðun um slíkt.
Allar þessar athugasemdir eru teknar til greina og verða skoðaðar.

3.   Klónasöfn

Samson kynnti þá hugmynd sem verið hefur í þróun um áherslur á klónasöfn í stað eiginlegra tilrauna.  Klónasöfn gefa meiri möguleika á varðveislu erfðafjölbrautileika,  en það hefur meiri tilgang en vitað var um áður, því mikið af efnivið er að detta úr ræktun.  Þá er mikilvægt að hafa nokkuð mörg klónasöfn um landið sem mögulegt er að setja upp með einhverjum visindalegum gildum.  Eiginlegar rannsóknir rúmast vart innan Yg verkefnisins, tímans vegna og vegna kostnaðar.  Klónasöfn geta gefið vísbendingar um það hvað mætti rannsaka nánar síðar. 

Áslaug telur varðveislu áhugaverða og að Erfðanefnd landbúnaðarins gæti mögulega komið þar að. 

Athugasemdir komu fram um þessar nýju áherslur.  Sumum fundarmönnum þótti mikilvægt að leggja út einhverskonar tilraunir til þess að fá niðurstöður en leggja allan þungan í varðveislu erfðaefnis  Það var jú upphaflega markmiðið að gera athugun á líklegum yrkjum og fá niðurstöður sem styðja reynslu okkar af plöntunum og geta þá mælt með þeim sérstaklega?
Tilraunir eða aðthuganir eru gerðar um allan heim með misvísindalegu sniði, við þurfum sennilega ekki að vera hrædd við það að kalla okkar klónasöfn og tilraunir.  
Hjörtur lagði til að klónasöfn yrðu á einum stað sem varðveita alla klóna á vegum verkefnisins.  En um landið verði athugunarreitir, minni reitir með völdum yrkjum sem gera skal athuganir á.
Önnur söfn

Yndisgróður á þónokkuð af asparplöntum sem þarf að finna stað og planta, koma  Hvanneyri, Nátthagi, Mógilsá og Reykjavík sterklega til greina, jafnvel fleiri staðir.
Stefnt er að því að koma upp víðisafni á Hvanneyri, í klónasafni 2 á Reykjum og mögulega Gunnarsholti?

4. Viðurkenningarferli fyrir yrki
Ákveðið var að velja 3 einstaklinga til þess að skipa einskonar yrkisnefnd sem mótar og sér um viðurkenningu á yrkjum, semur viðurkennda yrkislýsingu sem gefur yrkinu ákveðinn gæðastimpil. Einnig skal nefndin útbúa alþýðlegri grein um yrkið fyrir það sem snýr að markaðinum. Eftirtaldir aðilar skipa nefndina: Ólafur Njálsson sérfræðingur í Nátthaga, Hjörtur Þorbjörnsson grasafræðingur og Samson B. Harðarson landslagsarkitekt sem fulltrúi Yndisgróðurs.  Stefnt er á að nefndin hittist að viku liðinni og komi þá með hugleiðingar um verkaskiptingu milli starfsfólks Yndisgróðurs og Yrkisnefndar. 

Kanna þarf hvað þarf til til þess að fá yrki skráð, þá einnig inn á viðurkennda erlenda plöntulista.  

5.   Annað

Aðalsteinn benti fundarmönnum á Norræna ráðstefnu um yndisskógrækt sem haldin verður í Reykjavík dagana 16.-20. september 2009.  

Rætt var um að næst þegar send verður inn styrkumsókn til framleiðnisjóðs, verði látin fylgja umsögn frá Félagi garðyrkjubænda og/eða Félagi garðplöntuframleiðenda til þess að styrkja umsóknina. 

Hugmynd hefur verið uppi um styrkumsókn fyrir sérstakt klónasafn íslenskra tegunda, t.d. með yrkjum af gulvíði og loðvíði.  Áslaug telur að Erfðanefnd landbúnaðirns myndi skoða það vel ef umsókn yrði vel undirbúin. 

Samson stefnir út til Noregs í mars, þar mun hann hitta norska kollega sína og  kynna sér norsk sambærileg verkefni. 

Fyrir hönd Yndisgróðurs

Anna Sif Ingimarsdóttir

